
Аннотация. Ушбу мақолада математика ва математик статистиканинг бугунги 

кунда фармация ва тиббий биология масалаларини ечишда, ҳамда илмий-амалий 

фаолиятни сифатли даражада олиб боришда, математик жараёнлардан тўғри 

фойдалана оладиган кадрларни тайёрлашда алоҳида ўрин тутиши ҳақида маълумотлар 

ёритилган. 

Калит сўзлар: Тиббиёт, математика ва статистика, талаба, биология, фармация, 

жараён, моделлаштириш, замонавий технологиялар.  

THE IMPORTANCE OF STUDYING "MATHEMATICS AND MATHEMATICAL 

STATISTICS" FOR STUDENTS OF HIGHER MEDICAL EDUCATION 

Abstract. This article contains information about the special place of mathematics and 

mathematical statistics in today's solving problems of pharmacy and medical biology, as well as 

conducting scientific and practical activities at a qualitative level, training personnel who can use 

mathematical processes correctly. 

Keywords: Medicine, mathematics and statistics, student, biology, pharmacy, process, 

modeling, modern technologies. 

ВАЖНОСТЬ ИЗУЧЕНИЯ «МАТЕМАТИКИ И МАТЕМАТИЧЕСКОЙ 

СТАТИСТИКИ» ДЛЯ СТУДЕНТОВ ВЫСШЕГО МЕДИЦИНСКОГО 

ОБРАЗОВАНИЯ 

Аннотация. В статье содержится информация об особом месте математики и 

математической статистики в современном решении вопросов фармацевтики и 

медицинской биологии, а также ведении научной и практической деятельности на 

качественном уровне, подготовке кадров, умеющих правильно использовать 

математические процессы. 

Ключевые слова: Медицина, математика и статистика, студент, биология, 

фармация, процесс, моделирование, современные технологии. 

Кириш: Бугунги кунда Республикамиз турли соҳаларда жадал ривожланишлар 

даврини бошидан кечирмоқда. Таълимнинг барча босқичларида математика фанини 

ўқитиш тизимини янада такомиллаштириш, педагогларнинг самарали меҳнатини қўллаб-

қувватлаш, илмий-тадқиқот ишларининг кўламини кенгайтириш ва амалий аҳамиятини 

ошириш, халқаро ҳамжамият билан алоқаларни мустаҳкамлаш, шунингдек, Ўзбекистон 

Республикасини ривожлантиришнинг бешта устувор йўналиши бўйича Ҳаракатлар 

стратегиясини «Илм, маърифат ва рақамли иқтисодиётни ривожлантириш йили»да амалга 

оширишга оид давлат дастурида  белгиланган вазифалар ижросини таъминлаш мақсадида - 

математика соҳасидаги таълим сифатини ошириш, илмий-тадқиқотларни ривожлантириш 

ва илмий ишланмаларни амалиётга жорий қилишнинг устувор йўналишлари этиб 

белгиланган. 2020-2023 йилларда ишлаб чиқилган “Ўзбекистон Республикасида 

математика фанлари бўйича таълим сифатини яхшилаш, илмий-тадқиқотларнинг 

натижадорлиги ва амалий аҳамиятини оширишнинг мақсадли дастури”дан келиб чиққан 

холда,  тиббиётда “Математика ва математик статистика” фани модул дастури сифатида 

киритилган бўлиб, ушбу дастурда Ўзбекистон Республикаси Президентининг “Таълим - 

тарбия ва кадрлар тайёрлаш тизимини тубдан ислоҳ қилиш, баркамол авлодни вояга 

етказиш тўғрисида”ги Фармони, “Таълим тўғрисида”ги Қонун ва Кадрлар тайёрлаш 

миллий дастурини ҳаётга тадбиқ этиш – давлат сиёсатининг устивор йўналишларидан бири 

бўлмиш кадрлар мамлакатимизни иқтисодий равнақини таъминлашда ҳал қилувчи роль 

ўйнаши ҳисобга олинган. Бугунги кунда Олий ва ўрта махсус таълим муассасаларида 

математика фанларини ўқитиш сифатини оширишга алоҳида эътибор қаратилганлиги 

бежиз эмас, албатта. Республикамиз тиббиёт таълим йўналиши бўйича кадрлар тайёрлаш 

салоҳиятини ривожлантириш, жамият, оила ва давлат олдидаги ўз масъулиятини 

англайдиган ҳар жиҳатдан баркамол эркин шахсни шакллантириш мақсадини кўзлайди. 

Бўлажак тиббиёт ходимларининг “Математика ва математик статистика” фани бўйича 

билимини кенгайтириш замон талаби даражасига етишида фан асослари билан 

қуроллантириш, педагогик технология ютуқлари асосида “Кадрлар тайёрлаш миллий 

дастури” ҳамда “Таълим тўғрисида”ги Қонун талабларини бажариш мақсадида тафаккурни 

юқори даражада ривожлантиришга эришиш бўлажак тиббиёт ходимларининг олдида 

турган энг муҳим вазифаларни ҳал этилишига қаратилган. Ушбу фан дастури мураккаб 

жараёнларни ва тизимларни математик моделлаштириш методлари асосида текшириш, 

биологик жараёнларни, биотехник тизимларни текшириш ва оптималлаш, биотиббиёт 

соҳасида даволаш техникаси воситаларини яратишни оптималлаш масалаларини қамрайди. 

https://lex.uz/uz/docs/4751561#4752883

Муҳокама: Статистика ўзи кўп йиллар давомида аста-секинлик билан ижтмимоий 

ҳаётдаги заруриятлар орқали пайдо бўлган ва ривожланиб келган, десак хато бўлмайди. 

Статистиканинг куртаклари ижтимоий фаолиятнинг тури сифатида давлатнинг пайдо 

бўлиши билан ривожлана бошлаган. Бу холат статистиканинг пайдо бўлиш механизмини 

тўла тушуниш учун жуда муҳимдир. Фармация соҳасида компьютер технологияларидан 

фойдаланишдаги назарий ва амалий билимларни эгаллаш, тиббиётда қўлланилаётган физик 

ва математик моделлар тўғрисидаги замонавий назарий билимларни эгаллаш, тиббий 

статистик маълумотларни тўғри таҳлил қила билиш, таҳлил қилинган натижалардан келиб 

чиққан холда касалликнинг олдини олиш ёки даволаш йўлларини аниқлаш асосларини 

билиши учун “Математика ва математик статистика” фанини ўрганиш муҳим аҳамият касб 

этади.  Биология ва тиббиётда математик моделлаштириш фанини ўқитишдан мақсад – 

талабаларда мураккаб жараён ва тизимлар ҳисобланган биологик ва тиббий жараёнларни 

моделлаштириш ва изланишлар олиб бориш, оптималлаш, диагностика қилиш бўйича 

йўналиш профилига мос билим, кўникма ва малака шакллантиришдир. Талабаларга 

биологик жараёнларни ва тизимларни моделлаштириш учун турли моделлаштириш 

усулларини, моделларини аниқ шароитларда қўллаш услубларини ўргатиш фаннинг асосий 

мақсади ҳисобланади.  

Биология ва тиббиётда математик моделлаштириш фани бўйича ўқув амалиётни 

ўтиш даврида талабаларнинг амалий кўникмаларни: объектни формал модели тузилиши 

асосларини илмий-тадқиқот ва амалий фаолиятда қўллаш,  тиббий ташхис қўйишда 

математик моделлаштиришнинг асосларини қўллаш, жадвалли берилган функцияларни энг 

кичик квадратлар методи асосида алгебраик кўпхадлар билан аппроксимациялаш, одам 

организми тизимларини ва органларини дифференциал тенгламалар асосида тузилган 

математик моделларини илмий-тадқиқот ва амалий фаолиятда қўллаш, Монте – Карло 

методи ёрдамида объект модели тузилиши асосларини қўллаш, бир ўлчовли ва кўп ўлчовли 

оптимизациянинг асосларини аҳолининг оммавий-тиббий кўриклар жараёнида қўллаш, 

илмий-тадқиқот ва амалий фаолиятда тақсимланган параметрли иммитацион моделлар 

асосларини қўллаш каби ўзлаштиришлари кўзда тутилган.  

Тиббиётда “Математика ва математик статистика”  фанини ўқитишнин долзарблиги 

шундаки, талаба фанни ўрганиш жараёнида тиббиёт олами жараёнларини аниқлашдаги 

тасаввурларни умумийлигини билиши алоҳида аҳамият касб этади. Соғлом жамият 

қуришда ахборотлаштиришнинг ва моделлаштиришнинг ўрни, соғлиқни сақлаш тизимини 

ахборотлаштиришда жахон тажрибалари ва мамлакатимизда бу борада олиб борилаётган 

ишлар касбий компетенцияларга эга бўлиши муҳимлиги билан баҳоланади. Шунингдек, 

талабаларга “Математика ва математик статистика” фанини ўқитиш жараёнида 

биостатистика тўғрисидаги маълумотлар, унинг яратилиши ва ривожланиш тарихини 

ёритиш, бугунги кун тиббиётининг турли соҳаларида статистик маълумотлардан 

фойдаланишнинг асосий сабабларини ҳамда унинг натижалари бўйича билимларини 

бойитадилар. Математика ва математик статистика фанининг тиббий таълимда фан дастури 

сифатида қўйилиши ўрганилаётган жараён ва ҳодисаларни математик моделлаштириш 

асосида статистик ҳисоб-китоб қилишни замонавий технологиялар воситаси ёрдамида 

тақдим этиш, талабаларда фан асосларига қизиқишни ва фаолликни оширишга олиб 

келиши билан муҳим аҳамият касб этади.    

Хулоса: Тиббиётда “Математика ва математик статистика” фанини ўқитишнинг 

аҳамияти шундан иборатки, – тиббиётнинг барча  соҳаларида ҳодиса ва воқеаларни 

характерловчи кўрсаткичларни ҳисоблаш технологиясини, уларнинг таркибини, 

динамикасини, ўзаро боғликлигини, уларга таъсир қилувчи омилларни аниқлашда ва 

таҳлил қилишда зарур бўлган статистик методларни қўллаш ҳамда статистик таҳлил 

ёрдамида мавжуд имконият ва ишламаётган заҳираларни аниқлаб, уларни тезкорлик билан 

жараёнга киритиш йўлларини ўргатиш билан баҳоланади.  Бугунги кунда статистикани 

ўрганишда талабалар айрим қийинчиликларга ва қарама-қаршиликларга дуч келадилар.  

Масалан, Республикада турли салоҳият ва иқтисодий ҳолатда бўлган корхона ва 

ташкилотнинг бозор иқтисодиётига бир вақтда ўтиши, бир пайтнинг ўзида хизматларнинг 

тўлиқ пуллик хизматга айлантирилиши ва айни вақтда, айрим имтиёзларнинг сақлаб 

қолиниши, халқ тушунчаларининг эволюцион йўл билан ўзгариши ва бошқалар. Шунинг 

учун  ҳам талабага юқоридаги ўзгаришларни ҳисобга олган холда статистик методларни 

қўллаш тавсия этилади.  

Тиббиётда “Математика ва математик статистика” фанини ўқитишнинг аҳамияти 

шундаки,  талабалар ҳозирги замоннинг муҳим масалаларидан бири жамоат саломатлиги ва 

соғлиқни сақлаш соҳасида замонавий илм-фан ютуқларини, соғлиқни сақлаш қонунчилиги 

асосларини, аҳоли саломатлигини ўрганишнинг ижтимоий гигиеник тадқиқот услубларига 

бағишланган, тиббий муассасалар шароитида статистик тадқиқот ўтказишни 

режалаштириш, маълумот йиғиш, уларни ҳисоблаш ва илмий таҳлил қилиш, аҳоли 

саломатлигини ўрганиш услубларини ўрганадилар.  

